
KUNJUNGAN HORMAT DELEGASI TM BERHAD BINCANG POTENSI KERJASAMA 
DENGAN UUM 

 
UUM ONLINE: Naib Canselor, Prof. Dato' Dr. Ahmad Bashawir Abdul Ghani menerima 
kunjungan hormat daripada delegasi Telekom Malaysia Berhad (TM) yang diketuai 
Pengerusinya, Rosli Man di Balai Tamu, semalam. 

Tujuan kedatangan TM bukan sahaja untuk mengeratkan hubungan dan mengenali antara 
satu sama lain, malah bagi membincangkan potensi kerjasama yang boleh dijayakan antara 
UUM dan TM dalam tempoh jangka pendek dan panjang. 

Naib Canselor berkata, beliau juga menyarankan agar lebih banyak kerjasama dapat 
dijalankan antara universiti dan industri demi pembangunan masyarakat. 

Selain itu, dalam pertemuan tersebut, Naib Canselor turut menerangkan tentang perancangan 
UUM pada masa hadapan, malah beliau juga mengalukan TM untuk membuka makmal TM di 
UUM bagi tujuan penyelidikan khususnya dalam bidang teknologi. 

Sementara itu, Rosli berkata, TM sedia untuk membantu UUM mencapai matlamatnya 
sekiranya kesepakatan dapat dicapai yang bukan semata-mata melibatkan perihal pulangan 
pelaburan (ROI). 
 
Menurutnya, beliau berharap TM dan UUM dapat bekerjasama dalam ‘win-win situation’ yang 
akan memanfaatkan kedua pihak pada masa hadapan. 

